
Tražite vrtić!

U vrtiću vaše dijete može učiti  
i zabavljati se
U vrtiću vaše dijete uči nove stvari kroz igru, stvaranje i istraživanje. 
Djeca dobijaju obroke i o njima brine stručno osoblje. Vaše dijete 
će sklopiti nova prijateljstva, učiti u grupi i zajedno s odraslima. U 
vrtiću je uključena nastava koja pruža dobru osnovu za školu. Vaše 
dijete takođe vježba švedski jezik. Vrtić je zabavno, sigurno i eduka-
tivno mjesto za vaše dijete. 
Možete pročitati više o vrtićima i dnevnom boravku u porodici na 
goteborg.se/forskola. Tamo ćete naći brošure koje možete odštam-
pati na nekoliko različitih jezika.

Vrtić od jedne godine
Vi koji radite, studirate, tražite posao ili ste na roditeljskom odsustvu 
možete tražiti mjesto u vrtiću za vaše dijete. Dijete mora imati naj-
manje godinu dana kada krene u vrtić. Takođe možete tražiti mjesto 
ukoliko je djetetu iz drugih razloga potrebna posebna podrška u 
njegovom razvoju.

Sva djeca od tri godine imaju pravo na 
vrtić
Od avgusta mjeseca one godine kada vaše dijete puni tri godine, 
dijete ima pravo na vrtić 15 sati sedmično. To važi za svu djecu, čak i 
ako ste vi kući. Vrtić je tada besplatan.

Ovako tražite mjesto
Možete tražiti mjesto u vrtiću ili u porodičnom  
dnevnom boravku najranije šest mjeseci prije nego  
što je vašem djetetu potrebno mjesto. Mjesto tražite pomoću  
e-usluga na goteborg.se/forskola  
Ukoliko nemate matični broj ili ne želite koristiti e-usluge možete 
poslati zahtjev popunjavanjem obrasca na papiru. Obrazac možete 
odštampati sa stranice goteborg.se/forskola.

Otvoreni vrtić
Prije nego što vaše dijete krene u vrtić možete zajedno s djetetom 
ići u otvoreni vrtić. Otvoreni vrtić je mjesto okupljanja porodica 
koje imaju djecu od nula do šest godina. Posjete otvorenom vrtiću su 
besplatne i nije se potrebno najaviti unaprijed.  
Na goteborg.se/oppenforskola možete pročitati više o tome gdje se 
nalaze naši otvoreni vrtići i šta oni rade.

Pitanja i pomoć
Za pitanja vezana za brigu o djeci i molbi, obratite se  predškolskoj 
službi. 
Telefon: 031-365 09 60 
Vrijeme za pozive: ponedeljak – petak 8–16:30 h 
Da biste dobili pomoć u popunjavanju obrasca, otiđite u najbliži 
Građanski ured. Tamo možete dobiti pomoć na više jezika. 


